
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Անհրաժեշտությունը և նպատակը
 «Հայաստանի Հանրապետության 2022 թվականի պետական բյուջեի մասին» օրենքում փոփոխություն, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) բխում է Մարզահամերգային համալիրում ս/թ մայիսի 21-31-ն ընկած ժամանակահատվածում կայանալիք բռնցքամարտի Եվրոպայի առաջնության միջոցառման շրջանակներում, ինչպես նաև այս տարի և ապագայում իրականացվելիք պետության համար կարևորագույն միջոցառումների (մասնավորապես` Մանկական Եվրատեսիլ, գիտության և արվեստի STARMUS 6-րդ փառատոն, Ծանրամարտի եվրոպայի առաջնություն) կազմակերպչական նախապատրաստական աշխատանքներն իրականացնելու նպատակով անհրաժեշտ ծախսերի ֆինանսավորման անհրաժեշտությունից:

2. Ներկա վիճակը և առկա խնդիրները
 Իրականացվելիք աշխատանքների համար անհրաժեշտ են.
 1. Մոդուլային շարժական հատակի ձեռքբերման նպատակով՝ 170,520.0 հազ.դրամ` ներառյալ ԱԱՀ (հայտարարվել է մրցույթ՝ «Գնումների մասին» ՀՀ օրենքի 15 հոդվածի 6-րդ մասով սահմանված պահանջներով, հաղթող ճանաչված ընկերության հետ կնքվել է ապրանքի մատակարարման պայմանագիր),
2. Կառավարման ծրագրային ապահովմամբ ինֆորմացիոն լուսադիոդային (LED) ցուցատախտակի ձեռքբերման նպատակով`  60,000.0 հազ.դրամ` ներառյալ ԱԱՀ, (հայտարարվել է մրցույթ՝ «Գնումների մասին» ՀՀ օրենքի 15 հոդվածի 6-րդ մասով սահմանված պահանջներով, հաղթող ճանաչված ընկերության հետ կնքվել է ապրանքի մատակարարման պայմանագիր),
3. Շենքի համերգային, սպորտային դահլիճներին կից հանդերձարանների և միջանցքի վերանորոգման աշխատանքներն իրականացնելու նպատակով` 42,025.3 հազ.դրամ: Կատարվել են գնային հարցումներ, որի արդյունքում նախապատվությունը տրվել է «ՇԻՆ ՊՐՈԳՐԵՍ» ընկերության գնային առաջարկին (ընկերության կողմից նախահաշիվը կցվում է),
4. Մարզահամերգային համալիրի ճակատային մասերի կոսմետիկ նորոգման աշխատանքների նպատակով՝  6,538.0 հազ.դրամ` ներառյալ ԱԱՀ: Կատարվել են գնային հարցումներ , որի արդյունքում նախապատվությունը տրվել է «ՊՐՈՖՊՐՈԵԿՏ» ընկերության գնային առաջարկին (նախահաշիվը կցվում է),
5. Փոխարինման ենթակա երկու վերելակի ձեռքբերման նպատակով՝  22,800.0 հազ.դրամ` ներառյալ ԱԱՀ: Նախապատվությունը տրվել է Բելառուսական արտադրության գնային առաջարկին,
6. Շինարարական աշխատանքների, շինարարական որակի տեխնիկական հսկողության նպատակով՝ 400.0 հազ.դրամ:
7. Հաշվի առնելով, որ շենքի համերգային, սպորտային դահլիճներին կից հանդերձարանների (կետ 3՝ 42,025.3 հազ.դրամ) և միջանցքի վերանորոգման և շինարարական աշխատանքների, շինարարական որակի տեխնիկական հսկողության ներկայացված գնային առաջարկ (կետ 6՝ 400.0 հազ.դրամ) նախապատվություն տրված ընկերությունները ավելացված արժեքի հարկ վճարող չեն, իսկ ՊՈԱԿ-ին տրամադրված ֆինանսավորումը ներառելու է ԱԱՀ-ը, անհրաժեշտ է այդ երկու գումարներին ավելացնել ԱԱՀ` 20%, որն անհրաժեշտ է որպես պարտավորություն հարկերի մասով ԱԱՀ՝ ՊՈԱԿ-ի կողմից վճարվի պետական բյուջե:
ՊՈԱԿ-ը գնումները կիրականացնի ՀՀ «Գնումների մասին» օրենքի դրույթներին համապատասխան:
[bookmark: _GoBack]Վերոնշյալ ապրանքների, աշխատանքների և ծառայությունների ձեռքբերման նպատակով անհրաժեշտ է ՀՀ կառավարության պահուստային ֆոնդի հաշվին հատկացնել լրացուցիչ 310,768.3 հազ. դրամի (ներառյալ ԱԱՀ) ֆինանսավորում:

3. Առկա խնդիրների առաջարկվող լուծումները

Առկա խնդիրների լուծման նպատակով ներկայացվող նախագծով առաջարկվում է ՀՀ պետական բյուջեով նախատեսված ՀՀ կառավարության պահուստային ֆոնդի հաշվին հատկացնել լրացուցիչ 310,768.3 հազ.դրամի ֆինանսավորում: 

4. Նախագծի մշակման գործընթացում ներգրավված
ինստիտուտները և անձիք

Նախագիծը մշակվել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի և «Կարեն Դեմիրճյանի անվան մարզահամերգային համալիր» ՊՈԱԿ-ի կողմից:
5. Ակնկալվող արդյունքը

Վերը թվարկված միջոցառումների իրականացման արդյունքում Մարզահամերգային համալիրը կբերվի միջազգային ստանդարտներին համապատասխան պատշաճ տեսքի և ապրանքների և աշխատանքների ձեռքբերմամբ համալիրը կնախապատրաստվի պետության  համար շատ կարևոր միջոցառումների կազմակերպմանը և անցկացմանը:

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
«Հայաստանի Հանրապետության 2022 թվականի պետական բյուջեի մասին» օրենքում փոփոխություն, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու մասին» ՀՀ կառավարության որոշման նախագծի ընդունումը ՀՀ պետական բյուջեի ծախսերը կավելացնի 310,768.3 հազ.դրամով:  
7. Կապը ռազմավարական փաստաթղթերի հետ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

«Հայաստանի Հանրապետության 2022 թվականի պետական բյուջեի մասին» օրենքում փոփոխություն, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու մասին» ՀՀ կառավարության որոշման նախագիծը բխում է ՀՀ կառավարության 2021-2026թթ. ծրագրի 6.7 «Պետական գույքի արդյունավետ կառավարում» բաժնում ամրագրված կառավարության ստանձնած հանձնառություններից՝ պետական գույքի կառավարման արդյունավետությունը բարձրացնելու նպատակով առանձնացնել բարելավման կարիք ունեցող և հետագայում օտարման ոչ ենթակա, որպես պետական սեփականություն պահպանվող գույքը, և որոշակի ներդրումային ծրագրերի իրականացման դիմաց երկարատև վարձակալության և անհատույց օգտագործման տրամադրման միջոցով ապահովել տվյալ գույքի հիմնանորոգումը և վերակառուցումը: 



